
						ৱিকিউৎসৰ পৰা

					

					


					
					
					এই পৃষ্ঠাটোৰ বৈধকৰণ হৈছে
দেশৰ উন্নয়নত বেয়াকৈ প্ৰভাৱ পেলাইছে।'

 ২০০৪ চনৰ ২৩ এপ্ৰিলৰ দিনা মাওবাদী নেতা প্রচণ্ডই নেপালৰ উদ্যোগপতিসকলৰ
সৈতে এখন গুৰুত্বপূৰ্ণ বৈঠক অনুষ্ঠিত কৰে। বৈঠকত তেওঁ স্পষ্ট কৰি দিছিল যে
মাওবাদীসকলে নেপালৰ প্ৰগতিৰ খাতিৰত ব্যক্তিগত খণ্ডৰ সৈতে একেলগে কাম
কৰিব। এই প্ৰসংগত প্ৰচণ্ডই কৈছিল—




‘আমি জাতীয় আয় বৃদ্ধিৰ সপক্ষে আছোঁ। আমি আমাৰ কোম্পানীবোৰে লাভ কৰাটো বিচাৰোঁ আৰু আমাৰ ব্যৱসায়ী আৰু উদ্যোগপতিসকলে

যাতে অধিক লাভ অৰ্জন কৰিব পাৰে তাৰ কাৰণে এটা সুস্থ পৰিৱেশ

সৃষ্টি হোৱাটো বিচাৰিছোঁ।’






 তেওঁ দলৰ গতানুগতিক ভাবমূৰ্তি ৰক্ষা কৰাৰ ক্ষেত্ৰত আপ্রাণ চেষ্টা চলাইছিল।
সেয়ে দলনেতা প্রচণ্ডই নেপাল চেম্বাৰ্ছ অৱ কমাৰ্ছ (এফ এন চি চি আই)ক আশ্বস্ত কৰি
কয় যে তেওঁলোকে মাওবাদীসকলৰ অৰ্থনৈতিক নীতিক লৈ শংকিত হোৱাৰ কোনো
সকাম নাই। এই সংস্থাৰ নেতৃত্ব বহন কৰা সভাপতি কুশ কুমাৰ যোশীয়ে বৈঠকৰ
শেষত কৈছিল—




‘মাওবাদী নেতৃবৃন্দই আমাক আশ্বাস দিছে যে সকলোধৰণৰ অৰ্থনৈতিক নীতি প্রণয়নৰ ক্ষেত্ৰত তেওঁলোকে ব্যক্তিগত খণ্ডকো জড়িত কৰিব।’






 দলনেতা প্রচণ্ডই এই কথা স্বীকাৰ কৰিছিল যে ঘৰুৱা আৰু বৈদেশিক বিনিয়োগ
অবিহনে নেপালৰ উন্নয়ন সম্ভৱ নহয়। সেয়ে তেওঁ ঘৰুৱা আৰু বৈদেশিক বিনিয়োগ
আকৰ্ষণ কৰিবৰ কাৰণে কিছুমান নীতি অনুসৰণ কৰাৰ প্ৰতিশ্ৰুতি দিছিল। তেওঁৰ দলে
অনুভৱ কৰিছিল যে অর্থনৈতিক উন্নয়ন অবিহনে কোনোধৰণৰ শান্তি প্রতিষ্ঠাই সম্ভৱ
নহয়৷ সেয়ে কিছুদিনৰ কাৰণে তেওঁৰ দলে মিশ্ৰ অৰ্থনৈতিক নীতি গ্ৰহণ কৰাৰ সিদ্ধান্ত
ল'লে।

 জাতীয় আয়ক উৎপাদনমূলক কামত বিনিয়োগ কৰিবলৈ তেওঁ এটা বিজ্ঞানসন্মত
অর্থনৈতিক নীতি গ্ৰহণৰ কথাও উনুকিয়ালে৷ এইক্ষেত্ৰত তেওঁ দ্ৰুতগতিত অর্থনৈতিক
উন্নয়নৰ দিশে ধাবমান হোৱা চুবুৰীয়া ৰাষ্ট্ৰ চীন আৰু ভাৰতবৰ্ষৰ পৰাও লাভান্বিত
হোৱাৰ কথা ভাবিছিল। তেওঁৰ দলৰ প্ৰথম অগ্ৰাধিকাৰ আছিল বিদ্যুৎ খণ্ডৰ উন্নয়ন।
তদুপৰি তেওঁ পৰ্যটন আৰু বনৌষধিৰ উদ্যোগৰ প্ৰসাৰৰ ওপৰতো গুৰুত্ব দিছিল। কৃষি
উন্নয়ন তেওঁৰ দলৰ আন এটা মুখ্য লক্ষ্য আছিল। সেই উদ্দেশ্যে তেওঁ বিজ্ঞানসন্মত
ভূমি সংস্কাৰ, কৃষিৰ বাণিজ্যিকীকৰণৰ লগতে অন্যান্য পদ্ধতিবোৰৰ ওপৰত গুৰুত্ব
আৰোপ কৰিলে৷ এইক্ষেত্ৰত প্ৰচণ্ডই কয়—


‘ভূমি সংস্কাৰৰ ক্ষেত্ৰত আমাৰ কোনো পৰম্পৰাগত সূত্র নাই। আমি

		 এই পৃষ্ঠাটো শেষবাৰৰ কাৰণে ২৪ নৱেম্বৰ ২০২২ তাৰিখে ০৬:৪৩ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

